
Genesis 1




Diya te keteboan te kedita,
mig-inang se Timanem te
langit aw keneyonan.




Wedad pa bawa te tana, aw
wedad pa awop niyan, aw

tomalag mengitngit se kebelad te
dagat. Gayed miniwal se Espiritu
Santo diya te lanto te wayeg.




Minikagi se Timanem, “Megkedoen den kelowahan.”
Penga niyan, doen kelowahan. Se kelowahan, yan se
iIningedanan din aldaw. Se kengitngitan, yan se
iningedanan din delem. Migkemeapon aw migkeiselem,
aw yan nepenga

se tagna aldaw.




Minikagi se Timanem, "Megkedoen elet diya te wayeg
amon doen wayeg diatas te tana aw doen wayeg
kidoen te ongan.” Se lenged diatas te tana, yan se
iIningedanan te Timanem langit. Migkemeapon aw
migkeiselem, aw yan nepenga se ikedowa te aldaw.




Minikagi se Timanem, “Metipon se wayeg te ongan

amon doen mepangkag.” Neinang iyan. Se
mepangkag, yan se iningedanan te Timanem tana. Se

wayeg netipon, yan se iningedanan din dagat. Kinita te
Timanem te mepiya iyan.

P




Penga niyan, minikagi se Timanem, “Megkedoen
medita kemolo te tinemunun kidoen te tana, aw medita
kemolo te kayo. Megkedoen pongo niyan
doen didalem amon toda iyan
tomobo.” Neinang iyan.
. Migkemeapon aw
migkeiselem, aw yan




Dowa se dakel lowa ininang te Timanem. Se aldaw,

yan se egsenang dalem te aldaw. Se bolan, Lo

yan se egsenang dalem te delem. ’ + ; Y 4

Ininang din heman se menge s

bitoen. Migkemeapon aw migkeiselem, +

aw yan nepenga se ikeepat te |
+ + aldaw. v +




Minikagi se Timanem,
“Megkedoen medita
kKinemoloan meg-ogpa doton
te wayeg aw dagat, aw
manok lomayang diatas te
tana.” Migkemeapon aw
migkeiselem, aw yan
nepenga se ikelima

te aldaw.




Minikagi se Timanem, "Megkedoen medita kinemoloan
eg-ogpa doton te tana, menge ayam-ayam aw
menenanap te kebenesan dakel aw deitek.”

Neinang iyan.




Penga niyan, minikagi se Timanem, “Meg-inang kidon
den te otaw iling kenitadon. Inangen tadon dan
melangkaw diya te kedita te ininang tadon, menge ikan,
manok, ayam-ayam, aw menenanap dakel aw deitek.”
Timengteng se Timanem diya te
kedita te ininang din, aw onto
lyan mepiya. Migkemeapon aw
migkeiselem, aw yan
nepenga se
Ikeenem te aldaw.




Impeogpa te Timanem se otaw doton te kekeyowan te
Eden amon meg-obong sikandin kenyan aw
megtonggo heman kenyan.




Migpunu se Timanem diya
Kandin, “Mepakay aw
Kanen no se pongo te
Kedita te kayo kidoen te
Kekeyowan, meneng ika
egpengaen te pongo te
kayo egpemegay te
kebiyasa tepad te mepiya
aw medaet. So aw komaen
ka kenyan, onto ka matay te
aldaw siyan.”




Iningedanan te otaw se kedita te
ayam-ayam, menge manok, aw
kedita te menenanap, meneng
wedad palos diya kenyan meketepad
kandin meinang doma din.

i




Penga niyan, onto impetedogi te Timanem se otaw.
Pegketedogi din, inabat te Timanem se gosok din, aw
sinengseng din se awang te onod. Penga niyan,
iIninang din se bayi lekat te gosok,
aw Inibing din sikandin
doton te meama.




Yan se doun te tomanan se meama te
amay aw inay din, aw megsebad diya te
esawa din. Se didowa dan meinang sebad.



Onto nedekelan te Timanem te pedowan
se kedita te otaw, aw yan se doun te
iINsogo din se Bata din temisa amon

eked pelumuni se kedita te otaw
memenal kandin, meneng
begayan dan te kaling
pedowan wedad
temanan.




Roma 3:23
Nekesala se kedita te otaw. Wedad palos otaw
mekeapet te ketolid te Timanem.

Roma 6:23
Detengan te kemetayun wedad temanan se otaw eg-inang
te sala. Meneng se ibowang te Timanem, yan se kaling
pedowan wedad temanan pineokit te pegpemenal tadon te
Pengolo tadon si Jesu Cristo.

Menge Hebreo 9:27
I Keilangan mekesebad se pegkematay te kedita te otaw, aw B
penga niyan okomen kidon te Timanem.




Efeso 2:8,9
Pineokit te tabang te Timanem, impelowa kaw din lekat te
sala te pegpemenal niyo ki Cristo kena pineokit te inang
niyo, meneng pineokit te bowang te Timanem kenyo.
Wedad palos otaw megpelangkaw-langkaw, so eked
pekelowa se otaw lekat te sala pineokit te eg-inangen din.

Roma 10:9,10
I Aw mikagi kaw te benal migpesakop kaw den diya te
Pengolo tadon si Jesus, aw memenal kaw te inantay
sikandin te Timanem lekat te nematay, yan mekelowa kaw
lekat te pelumun te Timanem. Aw melobos se pedowan
tadon te pegsalig tadon diya ki Cristo, yan eneng-enengen
. te Timanem te metolid kidon. Aw meg-indan kidon te
menge doma otaw te benal simalig kidon den diya ki Jesu
Cristo, yan ipelowa kidon din lekat te pelumun din.




Juan 3:16,17

Onto nedekelan te Timanem te pedowan se kedita te

otaw, aw yan se doun te insogo din se Bata din temisa
amon eked pelumuni se kedita te otaw memenal kandin,
meneng begayan dan te kaling pedowan wedad temanan.

Insogo te Timanem se Bata din dini te keneyonan kena

amon ipelumun din se otaw, meneng insogo
din amon megpelowa te otaw.

1 Juan 5:11-13
Seini se intolada te Timanem, te doen kaling pedowan
wedad temanan imbegay din kenitadon, aw imbegay din
lyan pineokit te Bata din si Jesus. Se otaw kiminawa te
Bata te Timanem, yan se otaw doen kaling pedowan
wedad temanan. Meneng se otaw weda kinawa te Bata te
Timanem, yan se otaw wedad kaling pedowan diya kandin.
Sinolatan ko sikiyo nemenal den diya te Bata te Timanem
amon onto niyo ketegahan te doen den kaling pedowan
niyo wedad temanan.

